2004KO URRIAREN 4KO GOBERNU BILKURA
=====================================



Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

Nafarroako Gobernuak haren poza adierazi du Frantzian egindako etarren atxiloketa dela-eta

_________________________________________________________________



Nafarroako Gobernuak haren poza adierazi du Frantzian egindako etarren atxiloketa dela-eta, eta are gehiago kontutan izanik, besteak beste, Mikel Antza bandaren arduradun nagusia Justiziaren menpe jarriko dela. Horrez gain, Guardia Zibilak emaniko informazioa erabilita polizia frantziarrak egindako operazioan armak eta ehunka kilo lehergailu konfiskatu dira.


Nafarroako Gobernuak adierazi du konfiantza baduela Estatuko Segurtasun Indar eta Gorputzetan ETAren gainean behar den presio poliziala mantendu dezaten gaizkileen banda hau desagerrarazi arte, izan ere, haren jarduerak oinarrizko eskubideen eta gizartearen iritziaren aurkakoak baitira.
TOKI ADMINISTRAZIO DEPARTAMENTUA

==================================


“Funesko San Colombar Industrialdea urez hornitzeko” proiektuak ukitzen dituen ondasun eta eskubideen okupazioa presakoa dela deklaratu da
_________________________________________________________________



“Funesko San Colombar Industrialdea urez hornitzeko” proiektuak ukitzen dituen ondasun eta eskubideen okupazioa presakoa dela deklaratu du Nafarroako Gobernuak, Funesko Udalak eskatuta.

Udalaren esanetan, aipatu obrak premiazko eta garrantzizkoak dira behar-beharrezkoa delako ur-horniduraren oinarrizko azpiegitura ematea San Colombar Industrialdeari. Industrialde hau aurki eraikiko da udalerri horretan  hiri-arintze arloan dauden beharrak asetzeko.

Industrialde berri horretara eraman nahi dira orain hiri barnean dauden industrien jarduerak edota hauen instalakuntzen handitzeak, bai eta proiektu txikiak hango bizimoduari eta beharrei estuki lotuta daudenak. Halaber, inguruetako enpresa-proiektuak erakarri nahi dira.

Denera industrialdeak 85.000 m2ko azalera izanen du, 3.00 eta 20.000 m2 bitarteko lursailetan banatuta.

INDUSTRIA ETA TEKNOLOGIA, MERKATARITZA ETA LAN DEPARTAMENTUA

==============================================================


1,28 milioi euroko gastua onetsi da ikerkuntza, garapen eta berrikuntza proiektuetarako dirulaguntzen zain dauden eskariak izapidetzeko
_________________________________________________________________



Nafarroako Gobernuak 1,28 milioi euroko gastua onetsi du, hainbat urtetan egiteko, ikerkuntza, garapen eta berrikuntza (I+G+i) proiektuetarako dirulaguntzen zain dauden eskariak izapidetu ahal izateko. Gastu hau 2005 eta 2011 bitarteko aurrekontuen kargura eginen da.


Dirulaguntza erabiliko dira I+G+i proiektuak garatzeko enpresek sinatu dituzten maileguen interesen hobariak finantzatzeko. Gastu konpromisoa 2011. urtera arte ezarri da bi arrazoirengatik: I+G+i enpresa-proiektuen batezbesteko iraupena bi eta lau urte bitartekoa delako; eta maileguen amortizazio epea 7 urtekoa delako.

OSASUN DEPARTAMENTUA

=======================

1.85 milioi euroko gastua onetsi da Nafarroako Osasun Zerbitzuko laborategietarako hainbat produkturen hornidura kontratatzeko 
_________________________________________________________________


Nafarroako Gobernuak 1,85 milioi euroko gastua onetsi du Nafarroako Osasun Zerbitzu-Osasunbideako Laborategietarako hainbat produkturen hornidura eta dagozkion ekipamenduen lagapena kontratatzeko 2005. urterako.

Lehiaketak urtebete inguruko iraupena dauka eta 2008ko abenduaren 31ra arte luzatzen ahalko da.

1,91 milioi euroko gastua onetsi da Oinarrizko Laguntzako hainbat osasun zentroren garbiketa zerbitzua kontratatzeko
_________________________________________________________________



Nafarroako Gobernuak baimena eman dio Nafarroako Osasun Zerbitzu-Osasunbideari hainbat osasun zentroren garbiketa zerbitzua kontratatu dezan 2005. eta 2006. urteetarako. Kontratua gehienez 2008. urtera arte luzatzen ahalko da urtero. 2005. urterako kalkulatzen den kostua 1,91 milioi eurokoa da.


Gobernuak hartutako erabakiak baimena ematen du aipatu zenbatekoa 2005. urteko nahiz 2006. urteko aurrekontuen kargura finantzatzeko.

NEKAZARITZA, ABELTZAINTZA ETA ELIKADURA DEPARTAMENTUA

=======================================================

1.000  m2ko herrilur desafektazioa onetsi da Vianan
____________________________________________________



Nafarroako Gobernuak Vianako Udalarena den 1.000 m2ko herrilur baten desafektazioa onetsi du, foru dekretuz, eta haren onura publikoa deklaratu du. Desafektazioaren xedea da lur hori beste lur batekin trukatzea.


Aipatu herri lurra “Valdecuevas” izeneko parajeko bi lursailetan kokatzen da eta paraje berean dagoen jabetza partikularreko 2.735 m2ko beste lur batekin trukatuko da. Helburua da lur partikularrean ibiltzeko bide bat egitea inguruko nekazarien lanak errazteko.

EKONOMIA ETA OGASUN DEPARTAMENTUA

=====================================


Gobernuak “Onena Bolsas de Papel, S.A” enpresaren abalak eta hipotekak indargabetzea erabaki du
_________________________________________________________________



Nafarroako Gobernuak “Onena Bolsas de Papel, S.A.” enpresaren abalak eta hipotekak indargabetzea erabaki du gaurko bilkuran. Halaber, Gobernuak indargabetuko ditu aipatu abalei dagozkien garantiako hipoteka inmobiliarioak, izan ere, enpresak amortizatu izan ditu abalak eta hipotekak sortu zituzten banku-maileguak.
Maria Pilar Chocarro Ucar, Iruñeko Notario izendatua
_____________________________________________________



Gobernuak foru dekretu bat onetsi du Maria Pilar Chocarro Ucar Iruñeko Notario izendatzeko.

